



ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 


	1.
	Իրավական ակտի ընդունման անհրաժեշտությունը

	
	ՀՀ կառավարության 2024 թվականի հուլիսի 25-ի «Անշարժ գույք հետ վերցնելու և ամրացնելու մասին» № 1135-Ա որոշմամբ ՀՀ միջուկային անվտանգության կարգավորման կոմիտեին (այսուհետ՝ կոմիտե)  ամրացվել է Երևան, Աջափնյակ, Ալիխանյան եղբայրների փողոց թիվ 2 հասցեում գտնվող՝ 516,2 քառ. մետր ընդհանուր մակերեսով արհեստանոցը, 102,3 քառ. մետր ընդհանուր մակերեսով օժանդակ շինությունը և դրանց զբաղեցրած, օգտագործման ու սպասարկման համար անհրաժեշտ ընդհանուր բաժնային սեփականություն հանդիսացող՝ 0,55701 հա հողամասը՝ ռադիոքիմիական ռեֆերենսային լաբորատորիայի ստեղծման, ինչպես նաև կոմիտեի և «Միջուկային և ռադիացիոն անվտանգության գիտատեխնիկական կենտրոն» փակ բաժնետիրական ընկերության աշխատողների համար  վարչական շենքի կառուցման նպատակով:

	2.
	Ընթացիկ իրավիճակը և խնդիրները


	
	[bookmark: _GoBack]Երևան, Աջափնյակ, Ալիխանյան եղբայրների փողոց թիվ 2 հասցեում գտնվող տարածքում շենքի կառուցման համար անհրաժեշտ նախագծանախահաշվային փաստաթղթերի քաղաքաշինական պարզ փորձաքննության համար ներկայումս անհրաժեշտություն է առաջացել ՀՀ քաղաքաշինության կոմիտեին  հատկացնել  1100,0 հազ.դրամ գումար։ ՀՀ քաղաքաշնության կոմիտեն նշված օբյեկտի նախագծանախահաշվային փաստաթղթերի (ՆՆՓ) ձեռքբերման նպատակով «ՆՕՄ ՊՐՈՅԵԿՏ» սահմանափակ պատասխանատվությամբ ընկերության հետ 28.11.2025 թ-ին կնքել է N ՀՀՔԿ-ՀՄԱԽԾՁԲ-25/7 պայմանագիրը՝ 16.000.000 ՀՀ դրամ արժեքով։ Քաղաքաշինական պարզ փորձաքննության համար հատկացված գումարը չի իրացվել, քանի որ ՆՆՓ-ն  դեռևս գտնվել է մշակման փուլում և արդյունքում առաջացել է նաև տնտեսում: Քաղաքաշինական պարզ  փորձաքննության արժեքը կկազմի 1.100.000 ՀՀ դրամ համաձայն ՀՀ կառավարության 2024 թվականի հոկտեմբերի 17-ի N 1656-Ն որոշման 36-րդ կետի։

	3.
	Կարգավորման նպատակը և բնույթը

	
	Երևան, Աջափնյակ, Ալիխանյան եղբայրների փողոց թիվ 2 հասցեում շենքի կառուցման աշխատանքների նախագծանախահաշվային փաստաթղթերի քաղաքաշինական պարզ փորձաքննության իրականացման համար պահանջվող 1100,0 հազ․ դրամ գումարր կտրամադրվի ՀՀ քաղաքաշինության կոմիտեին:

	4.
	Նախագծի մշակման գործընթացում  ներգրավված ինստիտուտները և անձինք

	
	Նախագիծը մշակվել է  ՀՀ միջուկային անվտանգության կարգավորման կոմիտեի կողմից, հիմք ընդունելով  ՀՀ քաղաքաշինության կոմիտեի կողմից  ներկայացված առաջարկությունը։

	5.
	Ակնկալվող արդյունքը

	
	Որոշման ընդունմամբ կապահովվի Երևան, Աջափնյակ, Ալիխանյան եղբայրների փողոց թիվ 2 հասցեում շենքի կառուցման աշխատանքների նախագծանախահաշվային փաստաթղթերի քաղաքաշինական պարզ փորձաքննության իրականացումը։

	6.
	Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներ չեն առաջանա։

	7.
	Այլ իրավական ակտեր ընդունելու և այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

	
	  Այլ իրավական ակտերում փոփոխությունների և/կամ լրացումների անհրաժեշտություն չի առաջացնում:

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

	
	ՀՀ  կառավարության որոշման նախագիծը առնչվում է ՀՀ կառավարության 2021-2026թթ. Գործունեության միջոցառումների ծրագրի «Միջուկային անվտանգության կարգավորման կոմիտե» բաժնի 1-ին, 2-րդ, 3-րդ կետերի հետ։







